
KOTA BHARU 28 Okt. —
Majlis Pengetua Sekolah-
Sekolah Agama Bantuan Ke-
rajaan Kelantan merayu Kera-
jaan Pusat supaya menyam-
bung semula bantuan per
kapita kepada sekolah agama
Rakyat (SAR) yang dihentikan
buat sementara demi masa
depan pelajar agama.

Penolong Setiausaha majlis
itu, Mohd Nazlan Mohd Has-
bullah berkata, dengan tindak-
an kerajaan menghentikan
bantuan itu boleh membantut
segala program pelajar dan
pengurusan sekolah seperti
yang dilakukan sebelum ini.

Katanya, pihaknya bersedia -
diselidik oleh mana-mana pi-
hak bagi menentukan sama
ada benar atau tidak sekolah-
sekolah agama di negeri ini
dijadikan pentas politik.

“Sekiranya terbukti pihak
kerajaan sepatutnya memang-
gil sekolah terlibat untuk dibe-
rikan nasihat dan sebagainya
supaya ia tidak berulang,” ka-
tanya ketika dihubungi hari
ini.

Bagaimanapun  menurut-
nya, setakat yang diketahui
tidak ada sekolah-sekolah aga-
ma di negeri ini dijadikan -
pentas politik sebagaimana di-
dakwa dan jika ada itu di luar
dugaan.

Jumaat lalu, Perdana Men-
teri Datuk Seri Dr. Mahathir
Mohamad berkata, tindakan
itu diambil berikutan ada sese-
tengah sekolah terbabit me-
nyalahgunakan bantuan itu
bagi tujuan politik.

